
Ad D. Thomam Aquinatem.

Instar solis agens et nebulas fugat
Priscas atque novas, quas feret haec dies.

Princeps maximus heus, Graecia quem tulit,
Procumbens rigido suppliciter genu,

Auri implet pateram, quae mera continet
Vini fluvia Thomae ore fluentia,
Cuius fulminibus stratus Averroes
Magnus sub pedibusque emoriens iacet.

Sed fortissima mors impavidum virum
Tandem cum peteret, protinus exiit
Alis altitonans saecula per nova,
Doctorum capita et pes tetigit levis.

Stragem non timuit victor in extimis,
Mentis vulnera nam sedat et impia:
Laudes dulce canit Dantis ovans lyra,
Doctrina resonans angelici patris.

Thomas imperium possidet et tenax
Regnat temporibusque armiger ultimis,
Yerique angelus ipse ales aduncus est,
Custos fulminis ac nescius emori.

Ernestus Commer.

